
EU sin maritime politikk - Direktiv om sams marin miljøpolitikk - Uttale

SAMANDRAG
17.juni blei eit EU direktiv som etablerer eit rameverk for ein sams marin miljøpolitikk (direktiv for rameverk for marin strategi) publisert. Direktivet, som også har EØS-relevans, krev at kvar medlemsstat deltek i eit arbeid med å få til effektive tiltak for å etablera ein bærekraftig miljøstatus i havområda seinast innan 2020.

Saka inneheld framlegg til uttale frå Vestlandsrådet til Regjeringa. Det er også naturleg å arbeide for desse sakene gjennom CPMR og Nordsjøkommisjonen. Framlegget til uttale er koordinert med Landsdelsutvalet for Nord- Norge.

FORSLAG TIL VEDTAK

Vestlandsrådet ber Regjeringa 

a. følgja opp direktivet for marin miljøpolitikk med å utarbeide ein nasjonal marin miljøpolitikk for Noreg i samarbeid med det regionale nivået

b. og ber regjeringa søkja samarbeid med dei andre landa rundt Nordsjøen og Nordatlanteren med tanke på å utarbeide eit felles miljøprogram for Nordsjøen og Nordatlanteren

c. og spesielt ta opp problema kring utslepp frå skipstrafikken generelt, av radioaktive stoff frå anlegg på land, og utslepp av ulike miljøgifter frå skipsvrak

d. støtta framlegget om at dei nasjonale strategiane for integrert maritim politikk gir kystregionane ei sentral rolle

e. aukar presset for at det også i Nordsjøbassenget blir utvikla ein overordna og integrert EU strategi

f. støtter EU sitt arbeid med strukturendringar i fiskeflåten, m.a. tiltak for å auka innteninga hos fiskarane gjennom høgare prisar og betre marknadsføring av kvalitetsfisk

g. støtta dei tiltaka som blir gjort for å redusera ulovleg, uregulert og ukontrollert fiske og dumping, samt å arbeida for meir effektive tiltak her

h. be regjeringa vurdera å etablera eit eige forskingsprogram i samarbeid med EU for kyst og hav med fokus på marine klynger og mål å sikra eit bærekraftig fiske 

Paul M. Nilsen
Jan Per Styve
FYLKESRÅDMANNEN, 01.09.2008:

17.juni blei eit EU direktiv som etablerer eit rameverk for ein sams marin miljøpolitikk (direktiv for rameverk for marin strategi) publisert. Direktivet, som også har EØS-relevans, krev at kvar medlemsstat deltek i eit arbeid med å få til effektive tiltak for å etablera ein bærekraftig miljøstatus i havområda seinast innan 2020.

Direktivet, som gjeld alle havområde innan EU, inkludert Nordsjøen, pålegg alle medlemsstatar å utvikla ein nasjonal marin strategi, som skal bygga på ei kartlegging av miljøstatus i dei aktuelle havområda, og på grunnlag av denne, fastsetja miljøstatus for kvart område. Så skal det fastsetjast miljømål for desse, og utarbeidast handlingsplanar for korleis ein skal nå desse miljømåla.

Direktivet krev også at alle medlemsstatane samarbeider på tvers av grensene innan dei regionale hava som Nordsjøen, Nordatlanteren og Austersjøen.

Direktivet slår også fast at medlemsstatane må sjå på aktivitetar utanfor hava i den grad slike aktivitetar har negativ innverknad på miljøet i havet.

Endeleg legg direktivet opp til omfattande medverknad i arbeidet med sams marin miljøpolitikk frå alle interesserte partar, som t.d. regional organisasjonar, forskingsinstitusjonar, og ulike rådgjevande organ. 

Retningsliner for integrert maritim politikk

Vidare la Kommisjonen 26.juni fram sitt framlegg til retningsliner for integrert maritim politikk for ministerrådet, Europaparlamentet, den økonomiske og sosiale komiteen og regionkomiteen.

Forslaget er ein av fleire oppfølgingar av blåboka om maritim politikk.

Kommisjonen understrekar her behovet for heilskapsgrep i maritim politikk på alle nivå.

Spesielt interessant for norske regionar er to punkt:

1. Kystregionane si rolle

2. Forslaga om tettare samarbeid i dei regionale hava (Austersjøen, Nordsjøen, Middelhavet osb.)

Styrka rolle for kystregionane

Kommisjonen peiker på at medan kystregionane har alt å vinna på ein integrert maritim politikk, er det også desse regionane som tapar mest på mangelen på samarbeid i dag. Kommisjonen peiker også på at kystregionane allereie i dag i dei fleste medlemsland har eit omfattande ansvar for integrert kystsoneplanlegging og –forvalting, og at desse regionane sit på unik know-how knytt til sin kyst. Kommisjonen føreslår difor at nasjonale planar for integrert maritim politikk må gje kystregionane ei så sentral rolle som mogleg.

Utvida samarbeid i dei regionale hava

Kommisjonen peiker også på at det er behov for mykje meir effektivt samarbeid i dei regionale havbassenga som t.d. Austersjøen og Nordsjøen. Sjølv om det allereie finst organ som t.d. HELCOM (Helsinki Commission – Baltic Marine Environment Protection Commission) og OSPAR (OSPAR Commission for the Protection of the Marine Environment of the North-East Atlantic), må det utviklast mykje tettare og meir holistisk samarbeid.

Kommisjonen har difor allereie starta arbeidet med ein EU strategi for Austersjøen, som m.a. vil innehelda tiltak for å setja i verk ein integrert maritim politikk, og det blir også arbeida med ein tilsvarande strategi for Middelhavet.

Nordsjøkommisjonen føreslo i høyringa av Grønboka om maritim politikk at også Nordsjøen skulle bli eit pilotområde for integrert maritim politikk i dei regionale havbassenga, men har til no ikkje fått gjennomslag for dette.

Strakstiltak og strukturendringar i fiskeflåten i EU

På bakgrunn av dei høge drivstoffprisane, vedtok EU kommisjonen 17.juni ein ’pakke’ som både inneheldt strakstiltak, men eigentleg la større vekt på strukturendrings- og tillempingstiltak.

Strakstiltaket gjaldt fyrst og fremst betaling av mannskaps- og fartykostnader for farty som innstilte fisket, og gjaldt berre farty og reiarlag som forplikta seg til å delta i strukturendringsprogrammet. Strakstiltaka skulle også ha positiv verknad for fiskeartar som har vore truga av overfiske, og også vera sesong- og marknadstilpassa.

Strukturendringane skal fyrst og fremst gjelda farty som er lite kostnadseffektive, der drivstoffutgiftene utgjer 30% eller meir av driftskostnadene, samtidig som ein vil oppnå 30% reduksjon i fiskekapasiteten til flåten. Det er difor tillete å gje tilskot til erstatning av gamle farty med mindre og meir drivstofføkonomiske farty.

Det er også innført støtte til investeringar i drivstoffreduserande tiltak.

Interessant er også at Kommisjonen vil gjennomføra fleire tiltak som skal ha som mål å auka verdet på fisken, m.a. ved å styrka fiskarane sin posisjon vis a vis prosessindustrien, betre planlegging av produksjonen og tilpassing til etterspurnad, auka kvalitet på produkta og fleire andre.

Politbyrået i CPMR vedtok i juni eit framlegg til fråsegn om strakstiltaka og strukturendringane i fiskeflåten. Fråsegna vil bli lagt fram for CPMR si generalforsamling i månadsskiftet september-oktober.

Tiltak mot ulovleg, uregulert og ukontrollert fiske, og reduksjon av dumping

Ulovleg, uregulert og ukontrollert fiske, samt dumping av fangst  er eit stort ressurs- og miljøproblem, og EU har gjennom m.a. oppretting av eit ’Community Fisheries Control Agency’ i Vigo, Spania, teke nokre steg for å få betre kontroll med fiskeria. Kontoret skal samordna aktiviteten til dei nasjonale fiskerioppsyna. EU har m.a. sett inn spesielle tiltak for å verna torskebestanden mot overfiske, både i Nordsjøen og i Austersjøen. 

Generalforsamlinga i Nordsjøkommisjonen vedtok i juni samrøystes ei fråsegn om tiltak mot dumping av fisk. 

Konklusjon

Vestlandsrådet kan difor vedta fråsegner som

i. ber regjeringa følgja opp direktivet for marin miljøpolitikk med å utarbeide ein nasjonal marin miljøpolitikk for Noreg i samarbeid med det regionale nivået

j. og ber regjeringa søkja samarbeid med dei andre landa rundt Nordsjøen og Nordatlanteren med tanke på å utarbeide eit felles miljøprogram for Nordsjøen og Nordatlanteren

k. og spesielt ta opp problema kring utslepp frå skipstrafikken generelt, av radioaktive stoff frå anlegg på land, og utslepp av ulike miljøgifter frå skipsvrak

l. støtta framlegget om at dei nasjonale strategiane for integrert maritim politikk gir kystregionane ei sentral rolle

m. aukar presset for at det også i Nordsjøbassenget blir utvikla ein overordna og integrert EU strategi

n. støtter EU sitt arbeid med strukturendringar i fiskeflåten, m.a. tiltak for å auka innteninga hos fiskarane gjennom høgare prisar og betre marknadsføring av kvalitetsfisk

o. støtta dei tiltaka som blir gjort for å redusera ulovleg, uregulert og ukontrollert fiske og dumping, samt å arbeida for meir effektive tiltak her

p. be regjeringa vurdera å etablera eit eige forskingsprogram i samarbeid med EU for kyst og hav med fokus på marine klynger og mål å sikra eit bærekraftig fiske 

Uttalen er koordinert med Landsdelsutvalget for Nord- Norge.

